
ԿՈՆՖԵՐԱՆՍ ՄՈՍԿՎԱՅՈԻՄ

Մայիսի 10-ին, երկուշաբթի օրը, Մոսկվւս- 
յի U Համայն Ռուսիայի Նորին Սրբություն 
Տ. Պիմեն Պատրիարքի հրավերով, արտա- 
ասհմանի հետ առևտրական կապերի դահլի
ճում, հանդիսավոր իրադրության մեջ, տեղի 
է ունենում «Կրոնական գործիչները հանուն 
սրբազան պարգևի' կյանքի' միջուկային ա- 
ղետից պահպանման» թեմայով համաշխար
հային համագումարի բացումը:

Համագումարին ներկա են լինում 90 եր- 
կըրների շուրջ 600 քրիստոնեական, մահմե
դական. հրեական, բուդդայական, հինդուա- 
կւսն, սինդոյական և այլ կրոնների հոգևոր 
պետեր, բարձրաստիճան ներկայացուցիչ՞՛ 
ներ, հյուրեր, դիտորդներ, թղթակիցներ: 

Համագումարին մասնակցում էր նաև Հա 
յոց Հայրապետը՝ ի գլուխ Հայ Եկեղեցու 
պատվիրակության:

Հայոց Հայրապետը տեղ էր գրավել հա
մագումարի պատվավոր նախագահության 
մեջ:

ժողովը բաց է անում Մինսկի և Բելոռու- 
սիայի Ֆիլարետ միտրոպոլիտը' Ռուս Եկե
ղեցու արտաքին հարաբերությունների բաժ- 
նի վարիչը:

Ողջունելով բոլոր ներկաներին, նա հույս 
է հայանում, որ ներկա կոնֆերանսը հնարա
վոր ամեն բան կանի, որպեսզի «Երկրի վրա 
բնակվող միլիոնավոր հավատացյալները 
հույսով նայեն ապագային և անվախ կերպով 
շարունակեն հողագնդի վրա իրենց շինա
րարական գործունեությունը' արդար և համ
ընդհանուր խաղաղության վրա հիմնելով 
ա յն»:

Իր բացման ելույթից հետո Ֆիլարետ միտ
րոպոլիտը խոսքը տալիս է ՍՍՀՄ Մի
նիստրների խորհրդին առընթեր կրոնական

պաշտամունքների խորհրդի նախագահ տի
ար Վ. Ա. Կուրոյեդովին, որը ընթերցում է 
ՍՍՀՄ Մինիստրների խորհրդի նախագահ 
ընկ. Ն . Ա. Տիխոնովի' կոնֆերանսի մասնա
կիցներին ուղղած հետևյալ ողջույն-հեռագիրը.

«Սովետական կառավարության և անձամբ 
իմ անունից ողջունում եմ համաշխարհային 
կոնֆերանսի մասնակիցներին: Ձեր կոնֆե
րանսը, որ նվիրված է ժամանակի ամենւսհը- 
րատապ խնդիրներից մեկին, գումարվում է 
անհանգիստ ժամանակներում:

Սառը պատերազմի երկրպագուները ամեն 
կերպ սաստկացնում են պատերազմի հիստե
րիան, արագացնում' սպառազինությունների 
մրցավազքը, բացեիբաց խոսում' սահմանա
փակ պատերազմի մասին... Սովետական 
կառավարությունը մեծ գնահատանքով է ող
ջունում համագումարի մասնակիցների խա
ղաղության ազնիվ գործի հաղթանակի հա
մար տարվող ջա նքերը»:

Սովետական կառավարության ողջույնի 
գրի ընթերցումից հետո Ֆիլարետ միտրոպո
լիտը խնդրում է Վ. Ա. Կուրոյեդովին ժողո
վի մասնակիցների կողմից հայտնել խորին 
երախտագիտություն սովետական կառավա
րությանը' կրոնական գործիչների համաշ
խարհային համագումարին տրված բարձր 
գնահատականի համար:

Այնուհետև բոլոր ներկաների կողմից կա
տարվում է մեկ րոպե լուռ աղոթք' կոնֆե
րանսի աշխատանքների հաջողության հա
մար: Ապա խոսք է առնում Մոսկվայի և Հա 
մայն Ռուսիայի Տ. Պիմեն Պատրիարքը : 

Նորին Սրբությունը ողջունում է համագու
մարի բոլոր մասնակիցներին և շեշտում, որ 
այսօր, միջուկային աղետի այս նախաշեմին, 
բուոր գիտակից հավատացյալների պարտքն

է' մոռանալ իրենց տարակարծությունները և 
դեմ կանգնել համընդհանուր ուժերով' չա
րիքին: «Կյանքը սրբազան պարգև է Աստու- 
ծու», ասում է Նորին Սրբությունը և իր մտա
ծումը հաստատում Ս. Գրքից մեջբերված 
օրինակներով: «Ուստի մեր պարտքը այդ 
կյանքը պահպանելու մեջ է: Օգտվենք մեր 
հանդիպումից, որպեսզի միասնական կեր
պով քննենք այն արգելքները, որ այսօր 
կանգնած են մեր ճանապարհի վրա, և գըտ- 
նենք այն միջոցները, որ կնպաստեն դը- 
րանց վերացմանը:

Օգտվենք մեր հանդիպումից և հայտարա
րենք ամբողջ աշխարհին, որ հոգևոր հովիվ
ները և կրոնական գործիչները աշխարհում 
խաղաղության և երկրի վրա մարդկանց բա
րեկեցության համար տարվող պայքարում 
միակամ են: Թող Աստված օգնի մարդկանց 
դուրս վանելու չարիքը իրենց սրտերից: Թող 
նա խաղաղություն պարգևի ամբողջ աշխար
հին. ամեն»:

Ընդմիջումից հետո սկսվում է համագու
մարի Բ լիագումար նիստը, որտեղ ներկա
ները ունկնդրում են ՄԱԿ-ի գլխավոր քար
տուղար Պերես դե Կուելյարի, Ֆինլանդիայի 
և Մոնղոլիայի հանրապետությունների փսր- 
չապետների, Քենթրբերիի Արքեպիսկոպոս 
դոկտոր Ոանսիի, Հռոմի Հովհաննես Պողոս 
Զ  Սրբազան Պապի, ինչպես նաև կոնֆերան
սի հյուրեր Խաղաղության պահպանման սո
վետական կոմիտեի նախագահ 5 . Ա. ժուկո
վի և Խաղաղության համաշխարհային կոմի
տեի ղեկավար Ռոմեշ Չանդրայի ողջույնի 
խոսքերը:

Համագումարի լիագումար նիստում առա
ջինը ֆրանսերեն ճառով հանդես է գալիս 
Վեհափառ Հայրապետը (Նորին Սրբության 
ողջույնի բովանդակալից խոսքը տպագրվել 
է «էջմիածին» ամսագրի սույն համարում, էջ
3 ) :

Երեկոյան ժամը 17-ին համագումարը ըս- 
կըսում է իր ընտրական աշխատանքները: 
Ընտրվում են կոնֆերանսի նախագահ, փոխ
նախագահներ, մանդատային և խմբագրա
կան կոմիտեներ, աշխատանքային չորս խըմ- 
բերի ղեկավարներ:

Մայիսի 11-ի առավոտյան սկսվում է քըն- 
նարկումը «Համաշխարհային կրոնների խա
ղաղասիրական գործունեության աստվածա
բանական և հոգևոր մարզերը և միջուկային 
աղետը կանխելոլ համար կրոնական գոր
ծիչների ունեցած խնդիրները» թեմայի: Այս 
առթիվ ելույթ ունեցողները (Սումանատիս 
Թխերո' Շրի Լան կա, պրոֆ. Սւսչիդանդա' 
Հնդկաստան, Ռենե Լորենտեն' Կաթոլիկ Ե- 
կեղեցի, Բիլլի Գրեհեմ' ԱՄՆ և այլն) տար
բեր գործարար ճանապարհներ են նշում

խաղաղության պահպանման համար և միա
համուռ կերպով շեշտում, որ իրենց միակ 
թշնամին այժմ պատերազմն է:

Ընդմիջումից հետո համագումարը շարու
նակում է իր աշխատանքները: Լիագումար 
Դ նիստի թեման էր' «Սպառազինություննե
րի մրցավազքի և միջուկային պատերազմի 
աղետային հետևանքները» (զեկուցողներ' 
դոկտ. Հարի Բրաուեր' ԱՄՆ, դոկտ. Կարոլի 
Թոթ' Հունգարիա, Քրիստոնեական Համաշ
խարհային Կոնֆերանսի նախագահ, ակադե
միկոս Ա. Ա. Բւսևը' ՍՍՀՄ, Բոկկո Ցուղիլա- 
ման' ճապոնիա, դոկտ. Ոաչինդեր Կաուրը' 
Հնդկաստան) :

Ե նիստում քննության է առնվում «Միջու
կային պատերազմի նոր ուսմունքները» թե
ման (զեկուցողներ' Մ. Ն . Վան-Մեյեվսւ|դ' 
Նիդեռլանդներ, պրոֆ., դոկտ. Լուիս Ռիվերա' 
Պուերտո֊Ոիկո, շեյխ Յոաուֆան Շաքիրով' 
ՍՍՀՄ, տիկին Մատիյո Կուրոկսւվա' ճապո
նիա) :

Զ  նիստը նվիրվել էր «Միջուկային զինա
թափման խնդիրների հրատապությունը» թե
մային (զեկուցողներ' Կուշոկ Բակողա' Հնդ
կաստան, ակադեմիկոս Գ. Արբատով'
ՍՍՀՄ) :

Մայիսի 12-ի առավոտյան նիստում խըմ- 
բագրվում են երկու ուղերձներ' առաջինը 
ուղղված ՍՍՀՄ Մինիստրների խորհրդի նա
խագահ Ն . Ա. Տիխոնովին և երկրորդը'
Պատրիարք Պիմենին:

Երկու ուղերձներում էլ ժողովի մասնակից
ները հայտնում են իրենց պատրաստակա- 
մությունը և հաստատ մտադրությունը' պայ
քարելու և մինչև հաղթական ավարտին
հասցնելու խաղաղության արդար և սրբա
զան գործը: Ապա տեղի է ունենում լիագու
մար է  նիստը' «Աշխատանքի արագընթաց 
շարունակումը մեր հանապազօրյա խնդիրն 
է» թեմայով (զեկուցողներ' դոկտ. Նայնամ 
Կոշի, դոկտ. Լյուբոմիր Միրեժովսկի' Քրիս
տոնեական Համաշխարհային Կոնֆերանսի 
քարտուղար, պրոֆ. Չիմիդիան ժույդեր' Ա- 
սիայի Բուդդայական Կոնֆերանսի քարտու
ղար, դոկտ. Մաքսիմ Ոաֆրանսուա' Աֆրի- 
կայի Եկեղեցիների Կոնֆերանսի գլխավոր 
քարտուղար, դոկտ. Գլեն Վիլյսւմս' Եվրոպա
կան Եկեղեցիների Կոնֆերանսի նախագահ, 
դոկտ. Կարլ Մաու' Համաշխարհային Լութե
րական Եկեղեցու գլխավոր քարտուղար, տիկ. 
Զոաննա Կատիվադա' ԱՄՆ, Կրուտիցկոլ և 
Կոլոմենսկու միտրոպոլիտ Յուվենսւլի' 
ՍՍՀՄ) :

Նույն օրը, կեսօրին, համագումարի աշ
խատանքները շարունակվեցին 4  աշխա
տանքային խմբերում, որոնց մասնակից
ները ուսումնասիրեցին օրակարգի մնացած

այլ հարցերը' լիագումար նիստին բերելու 
համար իրենց քննության արդյունքներն ու 
առաջարկները, գրավոր զեկուցումներով: 

Մայիսի 12-ի երեկոյան Մոսկվայի նորա
կառույց «Օլիմպիական» համերգադւսհլիճում 
ժողովականների համար տրվեց համերգ' 
մասնակցությամբ ՍՍՀՄ պետական սիմֆո
նիկ նվագախմբի և Մոսկվայի Ռուսաց Պատ
րիարքարանի քառաձայն երգչախմբի: 

Մայիսի 13-ին, ժամը 15-ին, սկսվում է Ը 
լիագումար նիստը, որտեղ ունկնդրվում են 
աշխատանքային խմբերի կազմած տեղեկա- 
գրերը:

Նույն օրը, երեկոյան ժամը 19-ին, ՍՍՀՄ 
Մինիստրների խորհրդին առընթեր կրոնա
կան պւսշտամունքների խորհրդի կողմից, ի 
պատիվ ժողովի մասնակիցների, «Սովետս- 
կսւյա» հյուրանոցում տրւխւմ Է ընդունելու
թյուն, որին ներկա Է գտնվում նաև վեհսւ- 
փառ Հայրապետը' Իր շքախմբի անդամների 
հետ:

Մայիսի 14-ին, ուրբաթ, համագումարի 
վերշին օրը, առավոտյան, տեղի են ունենում 
ևււ երկու լիագումար նիստեր' քննարկելու 
համար եզրափակիչ փաստաթղթերի նյութե
րը: Որոշվում Է կազմել 4  փաստաթուղթ' 

ա. Համագումարի հաղորդագրություն խա
ղաղության մասին:

բ. Կոչ' ուղղված աշխարհի բոլոր կրոն
ների ղեկավարներին և հետևորդներին: 

գ. Կոչ' ուղղված աշխարհի բոլոր պետու
թյունների ղեկավարներին: 

դ. Կոչ' ուղղված ՄԱԿ-ի գլխավոր ասամբ
լեայի զինաթափմանը նվիրված Բ հատակ 
նստաշրջանին:

Ընդունված երեք կարևոր կոչերից առա
ջինը հասցեագրված Էր աշխարհի բոլոր կը- 
րոնների ղեկավարներին և հավատացյալնե
րին:

Այդ կոչում ասվում Էր.
«Սիրելի եղբայրներ և քույրեր. 
Պատմական վճռական այս պահին մենք 

դիմում ենք ձեզ սույն կոչով. նախանշանն Է 
չարի: Միջուկային հրդեհի աղետը, որ ըն
դունակ Է կործանելու մարդկությունը և կյան
քը, այսօր առավել քան երբևէ' սպառնում է 
մեղ:

Մենք' բուդդայական, զրադաշտական, 
հինդուիզմի, մահմեդական, սիքկիզմի և քը- 
րիստոնեական կրոնների ներկայացուցիչներ, 
ժամանած բոլոր 6 մայրցամաքների 90 եր- 
կըրներից, հավաքվեցինք Մոսկվայում' 1982 
թվականի մայիսի 10— 14 օրերին մասնակ
ցելու «Կրոնական գործիչները հանուն սըր- 
բազան պարգևի' կյանքի' միջուկային աղե
տից փրկելուն» համաշխարհային կոնֆերան
սին:

Մենք դիմում ենք ձեւլ' ւսշխարհի բոլոր 
երկրներում ապրող բոլոր կրոնների ներկա
յացուցիչ թանկագին եղբայրներին և քույրե
րին, որ ւ(ենք մեծամասնություն ենք աշ
խարհում: Ընդունելով մեղ վրա հաւևստեղ 
գործելու բարոյական պարտավորույՅյանը, 
մենք կոչ ենք ուղղում մարդկության խղճին 
և բոլոր նրանց, ովքեր պետական որոշոսէ- 
ներ են ընդունում, որ մենք կարող ենք փո
խել պատմության ընթացքը' ելնելով մարդ
կության հանդեպ մեր սիրուց:

Մենք կրոնական տարբեր համոզմունք
ներ ունենք: Այսօր, ււսւկայն, մենք հանդես 
ենք դալիս ւէիասին, քանի որ միջակային ւս- 
ղետը հավասարւսպեււ սպառնում Է մեզ բո- 
լորիս, անկախ այն բանից' հետևորդ ենք 
արդյոք մի կրոնի, թե' ոչ: Մենք չենք հա- 
վաքւ[ել այստեղ' քննեյոլ համար մեր տար
բերությունները, և ոչ Էլ նրա համար, որ ըս- 
տեղծենք մի նոր ընդհանուր չտարբերակվող 
կրոն: Հավաքվել ենք այստեղ, որովհետև 
զգում ենք համայն մարդկության և ողջ կյան
քի դեմ ընդհանուր մի սպառնալիք: Այս ընդ
հանուր կոչով, տարբեր կրոնների պատկա
նող սիրելի եղբայրներ և քույրեր, մենք դի- 

' մում ենք ձեզ և հանուն ձեզ' մարդկության 
խղճին:

Մենք ներկայացնում ենք բազմապիսի 
մշակույթներ, գաղափարախոսություններ և 
քաղաքական սիստեմներ: Սակայն մենք
այսօր հավաքվել ենք որպես կրոնական 
մարդիկ' սրբազան պարգևը' կյանքը' միջու
կային աղետից փրկելու պայքարով:

Խաղաղությունը կյանքի անհրաժեշտ ո- 
րւսկն Է: Պատերազմը հակասում Է կյանքին: 
Սերը, կարեկցանքը, հոգատարությունը 
լքյուսների նկատմամբ խաղաղություն Է բե
րում մեղ, և դրանով կյանքը արժեվորվում 
Է: Պետք Է ձգտել՛ միայն ճշմարտության և 
ապրել այդ ճշմարտությամբ: Կեղծիքը չա
րիք Է և այն պետք է  հեռացվի: Ատելու
թյունը, նվաճողականությունն ու ագահու
թյունը տանում են դեպի պատերազմ ու կոր
ծանում են կյանքը: Անհրաժեշտ Է պայքա
րել անարդարության և հարկադիր չքավորու
թյան դեմ ու վերացնել դրանք:

Որպես կրոնական մարդիկ պատերազմը և 
բռնությունը արդարացնելու համար առաջնե
րում մենք ունեինք հակասական տեսակետ- 
ներ: Այսօրվա աշխարհում մի նոր երևույթ Է 
նկատվում, այն, որ պատմության մեջ առաջին 
անգամը լինելով' միջուկային աղետը Ապառ
նում Է ողջ կյանքին, իսկ միջուկային պատե
րազմը կարող Է ավարտվել միայն համընդ
հանուր աղետով: Այդ պատճառով մեր կրոն
ները համամիտ են այս պարզ հարցում, որ 
միջուկային պատերազմը ոչ մի պայմաննե-

րում չի կսւրող ունենալ իր արդարացումը և 
այն մարդկության համար այււօր ներկայաց
նում Է ամենամեծ վտանգը:

Այս համագումարի ժամանակ մենք շատ 
ելույթներ լսեցինք: Մենք մեր վրա զգացինք 
այն վտանգը ու վախը, որ զգում են Անգո- 
լայում, Զամբիւսյում, Իրաքում և Լիբանա
նում ապրող մարդիկ, քանի որ նրանց հզոր 
հարեաններր չեն հրաժարվում այդ երկրնե- 
րի սահմանները խախտելուց, նրանց ան
պաշտպան բնակչությունը գնդակոծելու մըտ- 
քից: Մենք սարսուռ զգացինք այն մտքից, 
թե ինչքան կավելանա այդ վտանգը, եթե 
այդ տիրությունների միջուկային պոտենցիալ 
ուժերը, պետություններ, որ չեն հարգոս! 
միջազգային օրենքը, դաոնան իրական: 

Մհրձւախր Արևելքից եկած մեր եղբայր
ները պատմեցին մեզ այն մասին, որ Մեր
ձավոր Արևելքը այժմ նմանվում Է մի եռա
ցող կաթսայի: Լիբանանը արյունաքամ Է լի
նում, նրա մրասնությունն ու անկախությունը 
վտանգի տակ են, որոշ խմբակցություններ 
դրսից զենքեր են ստանում: Պաղեստինի ժո
ղովուրդը անտուն մնալով' դեռևս թափա
ռումների ւէեջ Է:

Մենք լսեցինք Եվրոպայի մեր եղբայրնե
րին և քույրերին: ժամանակակից քաղաքա
կրթության օրրանը, որ դարձել Է երկու 
պատերազմների թատերաբեմ, այսօր լի Է մի
ջուկային զենքով: Այժմ ձգտում են այն բա
նին, որ այն ավելի շատսւնօշ: Փոքրիկ մի 
կայծ Եվրոպայում' առաջացած բորբոքվող 
կրքերից, թեկուզ պատահականորեն, կարող 
Է առաջացնել մի այնպիսի բոց, որը կվե
րածվի հաւէընդհանուր հրդեհի: Ուստի զար
մանալի չէ, որ Եվրոպայի ժողովուրդները 
իրենց բողոքն են հայտնում աննախընթաց 
չափերի հասնող ցույցերով:

Մենք ունկնդրեցինք Կենտրոնական և 
Հարավային Ամերիկայից, Աֆրիկայից, Ա- 
սիայից և աշխարհի տարբեր մասերից ե- 
կած մեր եղբայրներին և քույրերին, որոնք 
միաձայն կերպով պահանջում են' արգելե
ցե՛ք միջուկային զենքը, հաստատե՛ք արդա
րությունը, սկսեք բանակցությունները, մի' 
խառնվեք միմյանց ներքին գործերին, հրա
ժարվե՛ք պատերազմից և ձգտե՛ք խաղաղու
թյան:

Կյանքը փրկելու համար պետք չէ բա
ժանվել արղարությունից, հաստատուն կա
րող է լինել միայն արդար խաղաղությունը: 
Խաղաղությունն ու արդարությունը պետք է 
դառնան ընդհանուրի՝ հարուստի և աղքատի, 
զարգացածի և թույլ զարգացածի հոգսի ա- 
ռարկան: Մենք պետք չէ անգործության
մատնվենք այսպիսի մի դրության ժամանակ, 
երբ շատ-շատերը հասարակական և տնտե

սական ււ|ւււտճառնհրի որոշ ճնշւէւսն տակ 
կորցնում են հաւխւտքը իրենց կյանքի կա
րևորության նկատմամբ և դառնում են ան
տարբեր դեպի մահը:

Որպեսզի կյանքը փրկվի, գիտությունը և 
տեխնիկան, մարդկության ձեռքերում ե- 
ղող ամենահզոր այդ ւէիջոցները պետք Է 
ձերբազատվեն պատերազմին և շահույթնե
րին ենթարկվելու իրենց այսօրվա վիճակից, 
ծառայեն համայն մարդկության իրական շա
հերին, այն Է՝ հիվանդությունների և կրթու
թյան, սովի և թերասնման, աղքատության և 
տառապանքների վերացմանը:

Որպեսզի կյասքը փրկվի, մարդկությունը 
պետք Է միանա բոլոր կրոնների հավատաց
յալների և անկրոնների հետ, որպեսզի ւէիա- 
տեղ գործունեությամբ ճնշում գործադրւ|ի 
բոլոր նրանց վրա, ովքեր ղեկավարում են 
տերություններ և որոշումներ կայացնում: 

Ոչնչացնել ներկայումս առկա միջուկային 
զենքերի մեծ մասը, որով ցույց կտանք մեր 
համաձայնությունը զինաթափման որոշման 
հետ ու մարդկությանը նոր հույս կներշնչենք: 
Սա կարող Է ի կատար ածվել բոլոր միջու
կային զենք ունեցոզ տերությունների կող
մից' միակամ, երկկողմանի կամ համակող
մանի համաձայնույթունների շնորհիվ' ելնե- 
լով բոլորի համար անվտանգությունն ապա
հովելու սկզբունքից:

Կյանքը փրկելու համար կրոնական կազ
մակերպություններն ու ողջ աշխարհի գոր
ծիչները պետք Է հանդես գան միասնական 
կերպով' մերկացնելու համար ներկայումս 
տիրապետող այն կեղծ ուսմունքները, ո- 
րոնք մարդկանց նետում են վտանգավոր 
թյուրիմացությունների մեջ:

Բայց ամենից առաջ աշխարհի բոլոր կը- 
րոնները պարտավոր են միաձայն կերպով, 
որպես բարոյական մի չարիք, դատապարտել 
բոլոր տեսակի միջուկային զենքերի փորձար
կումն ու գործածումը: Սա քաղաքական հարց 
չէ, այլ ամենից առաջ' բարոյական հարց: Կը- 
րոնները պետք է խոսեն հատուկ ձայնով' հա
շիվ տալով իրենց այն բանում, որ անցյալում 
իրենք եղել են պատերազմների և բռնություն
ների մասնակիցներ: Պետք է խոսել պարզ, 
բարձր և ոչ երկիմաստ, քանի որ խոսքը 
վերաբերում է սրբազան պարգևի' կյանքի 
պահպանմանը:

Եվ այսպես, մենք կոչ ենք ուղղում ձեզ, մեր 
եղբայրներ և քույրեր, ըստ հավատքի, որ 
ի սփյուռս աշխարհի, սկսելու, եթե դեռ չեք 
սկսել, խոսելու ու գործելու և ամենից առաջ' 
աղոթելու, աղոթելու ջերմապես, հույսով և 
հավատքով:

Թող մեր աղոթքները զորավիգ լինեն երկ- 
րի վրա եղող միլիոնների համար և թող փըր-

ljl.1i հողը |ւր վրա կախված միջակային աղե
տից: Բորտ գոյությունների և ողջ կյանքի 
Աղբյուրն ու Ստեղծողը չի կարող չլսել մեր 
աղոթքները»:

Հւսվարտ համագումարի տեղի է ունենամ 
լուռ աղոթքի արարողություն:

Նույն օրը, երեկոյան ժամը 19-ին, Տ. Պի- 
ւ(են Պատրիարքի կողմից Մոսկվայի «Նովո- 
արբատսկայա» ճաշարանում տրվում է հրա
ժեշտի ճաշկերույթ' ի պատիվ կոնֆերանսի 
ւէասնակիցների, հյուրերի և լրագրողների: 

ճաշկերույթի ընթացքում Տ. Պիմեն Սրբա
զան Պատրիարքը իր հրաժեշտի խոսքում 
շնորհակալություն Է հայտնում կոնֆերան
սի րոլոր մասնակիցներին' նրանց կատա
րած մեծ և աստվածահաճո աշխատանքի 
համար:

Կոնֆերանււի ղեկավար Ֆիլարետ միտրո
պոլիտը կոնֆերանսի ղեկավարության և իր 
կողւփց նույնպես շնորհակալական խոսք Է 
ուղղում Նորին Սրբություն Պիմեն Պատրի
արքին' նրա կողմից ցույց տրված հյուրասի- 
րաթյան և ջերմ ընդունելության համար: 

Հանուն համագումարի բոլոր մասնակից
ների հրաժեշտի հետևյալ խոսքով հանդես Է 
գալիս Հայոց Հայրապետը.

«Սիրեցյալ եղբայրներ Մեր,
Այս հանդիսավոր պահին կխորհիմ, թե 

մեր բոլորիս պարտականությունն Է, մեր 
ջերմագին շնորհակալությունները ներկա
յացնել Նորին Սրբություն Համայն Ո-ուսիո 
Պատրիարքին, որը ներշնչված Ս. Հոգով  
նախաձեռնեց և է՛ր գործակիցների հետ միա
սին սքանչելի կերպով կազմակերպեց սույն 
պատմական համաշխարհային համագումա

րը հանուն (Խտածո ամենասուրբ պարգևին' 
մարդկային կյանքի:

Ս՛եզ, բոլորիս համար, կրոնական հա
վատքով մարդիկ, հոգեկան մեծ մխիթարու
թյուն Է, որ աոիթը և հնարավորությունը ու
նեցանք մասնակցելու այս համագումարին, 
աղոթելու միատեղ Խաղաղության համար և 
ամեն մեկս բերելու մեր նպաստը համագու
մարի հաջողության համար:

Սիրեցյալ եղբայրներ, լինենք համոզված, 
որ Աստված մեզ պիտի օգնի, որ խաղաղու
թյան ուժերը պիտի հաղթանակեն, որովհե
տև ամենահզոր զենքը խաղաղության ղեն- 
քըն Է, որովհետև խաղաղության զենքը մեր 
Աստուծո զենքն Է, մեր ամենակալ, մեր փըր- 
կիչ Աստուծո զենքը:

Ընդդիմանալ պատերազմին, դա նշանա
կում Է հպատակվել կամքին Աստուծո:

Երկրի վրա թող լինի կամքը մեր երկնա
վոր Հոր, ամեն»:

Մայիսի 10— 14 օրերին Մոսկվայում գու
մարված կրոնական գործիչների համաշ
խարհային համագումարը ավարտում Է իր 
օգտակար աշխատանքները:

Այդ կոնֆերանսի գումարման առիթով մի 
անգամ ևս դրսևորվում Է աշխարհի բոլոր 
կրոնների ղեկավարների և հավատացյալ 
մարդկանց բարի կամքը' տեսնելու կյանքն 
ազատ, առանց բռնությունների և, որ ամե
նից կարևորն Է, զերծ միջուկային զենքի 
կործանարար վտանգից:

«Երանի խաղաղարարաց, զի նոքա որդիք 
Աստուծոյ կոչեսցին»:

ԱՆԱՆԻԱ ՎԱՐԴԱՊԵՏ ԱՐԱԲԱՋՅԱՆ


